
Efni: Umsögn vegna þingsályktunartillögu um aðskilnað viðskiptabanka og 
fjárfestingarbanka, 228. mál.

Vísað er til umsagnarbeiðni efnahags- og viðskiptanefndar, dags. 8. nóvember sl., 
vegna þingsályktunartillögu um aðskilnað viðskiptabanka- og 
fjárfestingarbankastarfsemi, sbr. þingskjal 239.

Fjármálaeftirlitið telur jákvætt að nefnd verði stofnuð sem hafi það verkefni að rýna 
skipan bankastarfsemi í landinu og skili skýrslu með athugasemdum fyrir 1. febrúar 
2013. Fjármálaeftirlitið er ennfremur sammála þvi sem fram kemur i tillögunni, að 
litið verði til nágrannaþjóða okkar og tillagna í Liikanen skýrslunni frá 2. október sl.

Að mati eftirlitsins er mikilvægt að nefndin skoði málið á breiðum grunni og hafi m.a. 
hliðsjón af eftirfarandi athugasemdum við mótun tillagna sinna.

•  Að mati Fjármálaeftirlitsins ætti starf nefndarinnar að snúast um þá lykilspurningu 
hvernig skipan bankastarfsemi landsins geti komið í veg fyrir að áhætta í rekstri 
fjármálafyrirtækja leiði til tjóns fyrir innstæðueigendur eða skattborgara.

•  Fjármálaeftirlitið leggur áherslu á að í skýrslunni verði afmarkað hvaða starfsemi 
teljist til viðskiptabankastarfsemi annars vegar og fjárfestingarbankastarfsemi 
hins vegar, þannig að skýrslan feli í sér skýran grundvöll fyrir því hvernig 
aðskilnaði viðskiptabanka- og fjárfestingarbankastarfsemi verður háttað. Af 
niðurstöðum skýrslunnar þarf að vera Ijóst hvaða starfsheimildir muni heyra til 
hvorrar starfsemi fyrir sig.

•  Fjármálaeftirlitið telur mikilvægt að nefndin hafi til hliðsjónar að þegar hefur verið 
ráðist í umfangsmiklar lagabreytingar frá haustinu 2008 til að takmarka áhættu af 
rekstri viðskiptabanka. í því samhengi er sérstaklega visað til laga nr. 75/2010 
um breytingu á lögum um fjármálafyrirtæki, nr. 161/2002.

•  Fjármálaeftirlitið bendir einnig á að í umræddum breytingalögum er að finna 
nokkur frávik frá þeirri löggjöf ESB sem Liikanen skýrslan tekur mið af. Almennt 
mælir Fjármálaeftirlitið ekki með séríslenskum reglum er varða fjármálastarfsemi 
á íslandi. Það er ekki til þess fallið að styrkja ímynd og traust íslenskra 
fjármálafyrirtækja, ef þau starfa samkvæmt lögum sem fela í sér veruleg frávik frá 
þeirri löggjöf sem er í gildi á Evrópska efnahagssvæðinu. í því samhengi má

nefna að fjármaiaryrirtæKi með hötuðstöðvar utan íslands, sem bjóða þjónustu 
sína hér á landi í samræmi við starfsleyfi heimalands síns, myndu að öllum 
líkindum ekki þurfa að lúta sérákvæðum íslenskra laga ef í þeim felast veruleg 
frávik frá evrópskri fjármálalöggjöf. Þetta gæti skekkt samkeppnisstöðu íslenskra 
fjármálafyrirtækja.

•  Fjármálaeftirlitið telur að lokum mikilvægt að nefndin hafi til hliðsjónar hvernig 
staða bankakerfisins er nú á dögum og taki mið af því að í bankakerfinu eru enn 
til staðar óvissuþættir sem hafa áhrif á mat á eiginfjárstöðu þeirra. Þannig er stór 
hluti lánasafna banka í endurskiplagningarferli, auk þess sem fjöldi fyrirtækja 
bíður þess að vera seld eða sett á markað. Þar til óvissu um niðurstöðu 
endurreiknings gengislána hefur verið endanlega eytt er einnig óvíst hvaða áhrif 
slík lán hafa á eiginfjárstöðu bankanna. Það er mat Fjármálaeftirlitsins að 
aðskilnaður fjárfestingarbanka og viðskiptabanka á þessum tímapunkti gæti orðið 
til að tefja vinnu við að eyða umræddum óvissuþáttum.

Fjármálaeftirlitið lýsir áhuga sínum á þátttöku í starfi nefndarinnar, verði 
þingsályktunartillagan samþykkt.

Virðingarfyllst,

F JÁRMALAEFTIRLITIÐ

